
Ang Kagawaran ng Pampublikong Kalusugan ng Los Angeles County (DPH) ay hinihingi  ang iyong tulong para 
pabagalin ang pagkalat ng novel (bagong) sakit ng coronavirus 2019 (pinaiklaing  COVID-19) sa Los Angeles 
County. Ang mga tahanang panggrupo, mga tahanang tagapagtaguyod, mga pasilidad sa pansamantalang 
pangangalagang kanlungan ng kabataan at panandaliang mga programang terapeutika ay may partikular ng 
pangangailangan para sa maingat na atensyon para maiwasan ang pagkalat kung: 

• Ang mga bata ay maaaring magpalipat-lipat ng mga lugar (sites) at sa pagitan ng tahanan at mga lugar; 
• Ang mga lugar ay hindi maiiwasan ang lahat ng pakikipag-ugnayan ng kawani at bata sa mga panlabas 

na bisita; at 
• Pagtitiyak ng pagsunod ng mga bata, lalong-lalo na ang mga murang edad na bata, na nagbabadya ng 

mga natatanging hamon. 
 
ANO ANG SINASAKLAW NG DOKUMENTONG ITO 

Bilang isang saligan, ang unang hakbang sa pagtugon sa pagsiklab ng COVID-19, mariin naming inirerekomenda 
na ang lahat ng mga tahangang panggrupo, mga ahensya ng tagapagtaguyod na pamilya (foster family 
agencies o FFAs), mga pasilidad sa pansamantalang pangangalagang kanlungan (temporary shelter care 
facilities o TSCFs) at mga Programa sa Panandaliang Terapeutikang Pantahanan (Short-Term Residential 
Therapeutic Programs o STRTPs) ay i-review at i-update ang mga planong pang-emerhensya at isaalang-alang 
ang mga paraan para maipagpatuloy ang mga kinakailangang serbisyo kung ang mga onsite na operasyon ay 
dapat na pansamantalang bawasan. 
 
Ang dokumentong ito ay nagkakaloob ng pangkalahatang impormasyon tungkol sa COVID-19, at kinikilala ang 
mga partikular na aksyon lampas sa saligang iyon, unang hakbang na tutulong pabagalin ang pagkalat ng mga 
impeksyon sa palahingahan, kabilang ang COVID-19.  
   
Ang mga layunin ng dokumentong ito ay upang tulungan ang mga tahanang panggrupp, FFAs, TSCFs, at STRTPs 
na makabuo ng mga estratehiya sa: 

• Pigilan at bawasan ang pagkalat ng COVID-19 sa iyong pasilidad. 
• Pigilan at bawasan ang pagkalat ng COVID-19 sa pagitan at labas ng mga pasilidad. 

 
Tandaan na ang dokumentong ito ay nalalapat lamang sa mga uri ng mga pasilidad na pinangalanan sa 
pamagat at hindi sa mga mapagkukunang pamilya(resource families). Sa halip, ang mga mapagkukunang 
pamilya ay dapat na sumangguni sa Gabay para sa mga Indibidwal at Sambahayan sa website ng COVID-19 ng 
DPH.   

Pangkalahatang Impormasyon 
Ano ang novel coronavirus?  
Ang COVID-19 ay sanhi ng isang virus na hindi pa kailanman nakikita dati sa mga tao. Sa ilang paraan ay 
katulad ito ng iba pang mga virus na nakita natin, ngunit may mga kadahilanan na nakapagbubukod dito:  

• Dahil sa hindi pa ito nakahawa ng mga tao dati, wala pa sa atin ang hindi tinatablan o immune dito; 
• Mas madali itong naikakalat mula tao sa tao kaysa sa ilang iba pang mga virus; 
• Naikakalat ito ng isang tao na walang anumang mga sintomas at walang kaalam-alam na sila ay 

nahawaan; 
• Habang nagsasanhi ito ng banayad o katamtamang mga sintomas sa karamihan ng mga tao, maaari 

itong maging napakalubha at nakamamatay pa nga sa mga taong nasa grupo ng mataas na panganib 
(high-risk groups). 

 
Mga grupo na nasa Mataas na Panganib 
Ang mga grupo na nasa mataas na panganib para sa COVID-19 ay kinabibilangan ng mga taong higit 65 taong 
gulang, mga taong ay malulubhang kondisyon, kabilang ang mga taong may karamdaman sa puso, baga o 
bato, mga taong may mahihinang mga sistema ng immune dahil sa sakit, kimoterapya o iba pang mga medikal 
na paggamot o kondisyon at mga taong nagdadalang-tao. 
 
Ano ang mga karaniwang sintomas ng COVID-19? 
Ang mga taong may COVID-19 ay may malawak na hanay ng mga sintomas na sumasaklaw mula sa mga 
banayad na sintomas hanggang sa malubhang karamdaman. Ang mga sintomas ng COVID-19 ay maaaring 
kabilangan ng ilang kombinasyon ng sumusunod: 

• Lagnat (100.4 F o mas mataas pa) 
• Ubo 
• Pangangapos ng hininga o hirap sa paghinga 
• Pagkapagod 
• Panggiginaw 
• Baradong ilong o sipon 

• Pananakit ng kalamnan o katawan 
• Sakit ng ulo 
• Namamagang lalamunan 
• Pagkahilo o Pagsusuka 
• Pagtatae 
• Bagong kawalan ng panlasa o pang-amoy

 
Ang listahan ng mga sintomas na ito ay hindi kinabibilangan ng lahat ng sintomas. Ang mga tagapagbigay o 
kawani ay dapat na kumonsulta sa isang medikal na tagapagbigay tungkol sa pangangailangan ng pagsusuri 
(testing) at pagbubukod (isolation) para rito o anumang iba pang mga sintomas na malubha o nakababahala. 
 
Kung ang isang bata o kabataan (kliyente) o miyembro ng kawani ay magkakaroon ng lagnat, ubo, o 
pangangapos ng hininga, o ang isang tagapagbigay ng pangangalagang pangkalusugan ay nagpapatibay na sila 
ay malamang na may COVID-19, dapat silang manatiling nakabukod nang hindi bababa sa 10 araw mula nang 
unang lumabas ang mga sintomas AT hindi bababa sa 24 na oras pagkatapos ng paggaling. “Paggaling” 
(Recovery) ay nangangahulugan na wala na ang lagnat nang hindi gumagamit ng mga medikasyon at ang mga 
sintomas (tulad ng ubo at pangangapos ng hininga) ay bumuti na. 
 
Humanap ng agarang medikal na atensyon para sa bata o miyembro ng kawani sa pamamagitan ng pagtawag 
sa 911 para sa alinman sa mga babalang palatandaang pang-emerhensya ng COVID-19:
• Hirap huminga 
• Patuloy na pananakit o presyon sa dibdib 

• Bagong pagkalito o hindi kayang mapukaw 
• Mangasul-ngasul na mga labi at mukha 

Kapag tinatawagan ang 911, abisuhan ang operator na ang indibidwal na may sakit ay maaaring may COVID-
19. Ang taong itinatawag mo ay dapat na ilagay sa isang lugar na malayo mula sa iba pang mga tao at dapat na 
mabigyan ng isang telang pantakip ng mukha para isuot bago dumating ang medikal na tulong. Ang sinumang 
tao na tumutulong sa bata o adultong yon ay dapat na may naaangkop na personal na pamprotektang 
kagamitan (tingnan ang Seksyon 8) habang hinihintay dumating ang mga pang-emerhensyang tauhan.
 
Paano naikakalat ang COVID-19?  
Gaya ng iba pang mga sakit sa palahingahan, tulad ng influenza, ang mga pantaong coronavirus ay pinaka-
karaniwang naikakalat sa ibang mga tao ng isang nahawaang tao na may mga sintomas. Ang pagkalat ay 
nagaganap sa pamamagitan ng: 
• Mga maliliit na patak na nagagawa kapag ang isang nahawaang tao ay umubo o bumahing. Ang pagkanta 

at pagsasalita ay maaari ring makagawa ng mga maliliit na patak. 
• Malapitang personal na pakikisalamuha, gaya ng pangangalaga sa isang nahawaang tao. 
• Paghawak sa isang bagay o ibabaw na may virus, pagkatapos ay hahawak sa bibig, ilong, o mga mata bago 

ang paghuhugas ng kamay. 
 

Ang COVID-19 ay bago at patuloy nating pinagbubuti ang ating pagkakaunawa sa kung paano ito kumakalat at 
gaano katagal para sa mga tao na magkasakit. Habang nagbabago ang impormasyon, patuloy naming 

ipapaalam ito sa iyo. Hinihikayat ka naming na bisitahin ang Coronavirus webpage ng DPH para sa mga 
mapagkukunan, kabilang ang sari-saring uri ng mga dokumento na nagkakaloob ng pangkalahatang-ideya sa 
pag-iwas at pangangalaga sa COVID-19, Mga Madalas na Katanungan para sa mga Tagapangasiwa ng Lugar ng 
Trabaho at Gabay para sa Pangangalaga ng mga Bata na may mga Sintomas ng COVID-19. Ang mga karagadang 
mapagkukunan ay natakala sa dokumentong ito saanman nauugnay. 
 
Mga Hakbang para Protektahan ang Kalusugan at Kaligtasan ng mga Bata, Kabataan at 
Kawani 

Pigilan at Bawasan ang Pagkalat ng COVID-19 sa Loob ng Iyong Kanlungan 

1. Limitahan ang 
mga bisita; 
tiyakin na 
nakikita ang 
gabay 

 
 

 

• Higpitan ang pagpasok sa loob ng lugar (site). Ang mga bata at kabataan, 
kinakailangang kawani at iba pang kinakailangang tauhan ang dapat lamang na 
maglabas-pasok sa pasilidad. 

• Atasan ang sinuman na nagnanais pumasok na magsuot ng isang telang pantakip 
ng mukha. Ang mga bata lamang na wala pang 2 taon o mga indibidwal na may 
mga malubhang kondisyon na ginagawang hindi ligtas na magsuot ng pantakip ng 
mukha ang maaaring pumasok nang walang telang pantakip ng mukha. 
- Ang mga indibidwal na higit sa 2 taon na hindi kayang magsuot ng isang telang 

pantakip ng mukha ay maaaring pumasok na may suot na isang plastik na 
panangga ng mukha (plastic face shield) na may telang harang na nakasuksok sa 
ilalam ng panangga. 

• Magpaskil ng isang kopya ng gabay na ito malapit sa pasukan ng iyong lugar ng 
negosyo o tahahan. Kung ang lugar ay isang lugar ng negosyo, magpaskil ng mga 
karagdagang kopya sa pangunahing opisina o malapit sa pangunahing opisina (kung 
mayroon man) at sa alinmang silid o malapit sa alinmang silid  na ginagamit ng mga 
kawani para sa mga panandaliang pamamahinga (breaks) o kainan. 

• Magbigay ng pagsasanay para sa lahat ng mga kawani (kabilang ang mga 
boluntaryo, part-time na kawani at/o mga konsultant na nagtatrabaho sa 
lugar/site) tungkol sa paghuhugas ng kamay/paggamit ng hand sanitizer, 
pangangailangan para sa mga pantakip ng mukha, at mga patakaran ng lugar/site 
na may kaugnayan sa mga gabay na susunod. 

2. I-screen ang 
mga bata at 
kabataan para 
sa mga 
sintomas ng 
COVID-19 

 

• Suriin ang lahat ng mga bata/kabataan sa oras ng pagpasok at minsan man lamang 
sa isang araw para sa mga sintomas ng malalang karamdaman sa palahingahan. 
Maaaring kabilangan ito ng pakiramdam ng pagkakalagnat, bagong ubo, o 
kahirapan sa paghinga. Paalalahanan ang mga bata at kabataan na iulat sa mga 
kawani ang anumang mga bagong sintomas sa palahingahan. 

• Kung magagawa, kunan ng mga temperatura gamit ang nag-iiskan o patapong 
(disposable) termometro sa oras ng pagpasok at minsan man lamang sa isang araw. 
Ang temperatura na 100.4 °F o mas mataas pa ay itinuturing na isang lagnat para sa 
mga layunin ng pag-ii-screen. Kontakin ang tagapagbigay ng pangangalagang 

pangkalusugan (health care provider) para sa anumang lagnat sa isang bata na wala 
pang isang buwang gulang. 

• Dala ng kasalukuyang pagsiklab, ang sinumang bata o kabataan na may mga 
sintomas ng sakit sa palahingahan ay dapat na ipagpalagay na may COVID-19. Hindi 
kailangan para sa bata/kabataan na magkaroon ng pagsusuri sa laboratoryo para 
kumpirmahin ang dayagnosis sa karamihan ng mga kaso. 
 
“Ang sinumang bata o kabataan na may mga sintomas ng COVID-19 o may 
positibong resulta sa oras ng pagpasok ay kinakailangan na pangalagaan nang 
nakabukod nang hindi bababa sa 10 araw dagdag pa ang 24 na oras pagkatapos 
ng paggaling. Ang mga gabay para sa pagbubukod (isolation) ay inilarawan sa 
ibaba, sa ilalim ng pamagat (heading) na “Kapag ang mga bata o kabataan ay 
nahawaan.” 

 
• Bilang bahagi ng pag-ii-screen, tanungin ang bata, kabataan o katiwala kung ang 

bata ay nagkaroon ng malapitang pakikisalamuha sa isang nahawaang tao. 
- Ang isang malapitang nakasalamuha/kontak ay tinukoy bilang isang 

nakasalamuha/kontak na nasa layo na 6 na talampakan mula sa isang 
nahawaang tao (isang tao na may mga sintomas ng COVID-19 o may positibong 
resulta ng pagsusuri sa COVID-19) sa loob ng 15 minuto o higit pa. 

- Sinuman na may pakikisalamuha/kontak sa mga likido at/o inilalabas ng 
katawan ng isang nahawaang tao (sila ay naubuhan/nabahingan, 
napagsaluhang kubyertos o laway) o nagkaloob ng direktang pangangalaga sa 
isang nahawaang tao nang hindi nagsusuot ng isang kirurhiko maskara o mga 
guwantes, ay kinakailangan rin na i-quarantine. 

- Ang pakikisalamuha/kontak ay maaaring naganap sa anumang oras mula 2 araw 
bago ang tao ay nagpakita ng sintomas (symptomatic) O nagkaroon ng isang 
positibong pagsusuri, hanggang sa punto na ang nahawaang tao ay itinuturing 
na magaling na para tapusin ang kanilang panahon ng pagbubukod. 
 

Ang sinumang bata o kabataan na umabot sa pamantayan para sa malapitang 
nakasalamuha/kontak ay inaatasan na mag-quarantine nang 14 na araw. Ang 
mga gabay para sa pagquarantine ay inilarawan sa ibaba, sa ilalim ng pamagat na 
“Kapag ang mga bata o kabataan ay nahawaan…” 

3. Gumawa ng 
mga hakbang 
para bawasan 
ang panganib 
ng impeksyon 

 

Kalinisan (Hygiene) 
• Turuan ang lahat ng kawani sa kahalagahan ng pagkontrol ng impeksyon at 

paggamit ng mga pantakip ng mukha. 
• Turuan ang mga bata at kabataan tungkol sa pangangailangan sa madalas na 

paghuhugas ng kamay at iba pang mga pang-iwas na kasanayan sa oras ng 
pagpasok. 

 • Magpaskil ng mga palatandaan na angkop sa edad na nagpapaalala sa mga bata at 
kabataan ng pangangailangan sa madalas na paghuhugas ng kamay, lalong-lalo na 
bago at pagkatapos kumain, bago at pagkatapos ng pagbabanyo, at pagkatapos na 
bumahing, umubo o suminga. 

• Gawing madali para sa mga kawani at mga bata at kabataan na magsanay ng 
mabuting kalinisan ng kamay. Siguruhin na ang mga banyo ay nalagyan ng sabon at 
mga patapong tuwalya. 

• Magpaskil ng mga paalala sa lahat ng mga banyo na maghugas ng mga kamay 
gamit ang sabon at tubig nang hindi bababa sa 20 segundo at tuyuin ang mga 
kamay sa isang minsanang-gamit o personal na tuwalya. 

• Sa alinmang mga lugar kung saan ang paghuhugas ng kamay ay hindi magagawa, 
ang mga kawani at mas matatandang mga bata ay dapat na gumamit ng hand 
sanitizer na naglalaman ng hindi bababa sa 60% alkohol. Tandaan, gayunpaman, 
ang mga pag-iingat tungkol sa paggamit ng hand sanitizer ng mga musmos na bata 
nang walang direktang pangangasiwa ng matanda. (Tingnan ang  
https://www.cdc.gov/handwashing/hand-sanitizer-use.html.)   

• Higit pang mga Payong Pangkaligtasan sa Hand Sanitizer:   
- Panatilihing hindi naaabot ng mga bata ang lahat ng mga hand sanitizer at 

pangasiwaan ang kanilang paggamit. 
- Maghanap ng agarang medikal na atensyon para sa mga bata o kabataan na 

nakalulon ng hand sanitizer o nakakaranas ng mga sintomas pagkatapos ng 
paulit-ulit na paggamit ng mga produktong ito at kontakin ang iyong sentro ng 
lason (1-800-222-1222) para sa payo. 

- Tandaan din na ang ilang mga hand sanitizer ay napag-alaman na naglalaman 
ng methanol (wood alcohol). Maaaring magsanhi ng malubhang mga 
problemang pangkalusugan ang methanol, tulad ng pagkabulag, at kahit 
kamatayan. Para sa pinakabagong impormasyon, tingnan ang Listahan ng mga 
Produktong Kontaminado ng Methanol ng FDA. Kung ang produkto niyo ay nasa 
listahan, tigilan agad ang paggamit nito. 

- Ang mga palatandaan at sintomas ng pagkakalason sa methanol ay 
kinabibilangan ng sakit ng ulo, nanlalabong paningin o pagkabulag, pagkahilo, 
pagsusukang may sakit ng tiyan, pagkawala ng koordinasyon, at nabawasang 
kaalertuhan. 

• Gawing magagamit ang mga tisyu, at paalalahanan ang mga kawani at mga bata na 
takpan ang mga pag-ubo at pagbahing gamit ang tisyu, at pagkatapos ay itapon ang 
tisyu at linisin kaagad ang mga kamay. Kung hindi magagamit ang mga tisyu, dapat 
silang bumahing o umubo sa siko, kaysa sa kamay. 

• Bawasan ang pagbabahagi ng mga bagay tulad ng mga laruan, laro, damit, tasa, 
kubyertos, pagkain, at inumin. 

Pisikal na Pagdistansya 
• Kailanman maaari, ang mga bata, kabataan at kawani ay kailangang lumayo ng 

hindi bababa sa 6 na talampakan mula sa sinumang iba pa.   
• Muling isaayos ang mga karaniwang lugar para maiwasan ang pagkakaroon ng higit 

sa 10 upuan sa isang saradong espasyo at sa gayon ang mga upuan ay hindi bababa 
sa 6 na talampakan ang layo at nakaharap palayo mula sa isa’t isa. 

• Ang mga kama at kuna para sa mga bata ay dapat na nakalagay na hindi bababa sa 
6 na talampakan ang layo, kailanman maaari, at nakaposisyon mula ulo hanggang 
paa, na ang mga ulo ay nakaposisyon nang malayo hangga’t posible (tingnan ang 
Gabay sa Pagpoposisyon ng Kama ). 

• Iwasan ang malapitang pakikisalamuha sa pagitan ng mga indibidwal sa mga 
kainan. 
- Tanggalin ang anumang malalaking kainan ng grupo. Gawing halinhinan ang 

mga kainan kung kinakailangan nang sa gayon ang mga grupo ay mahahati sa 
maliliit. 

- Kung magagawa at pahihintulutan ng lagay ng panahon, ihain ang mga pagkain 
sa labas sa mga lugar na nagpapahintulot ng pisikal na pagdistansya. 

- Paghainan ang parehong grupo ng mga bata at kabataan nang sama-sama sa 
bawat kainan para mabawasan ang panganib ng transmisyon. 

• Limitahan ang anumang personal na mga aktibidad ng grupo na maaaring ialok sa 
inyong lugar/site. Ang isa-sa-isa na pakikipag-ugnayan sa pagitan ng mga kawani at 
bata/kabataan ay dapat na panatilihin sa pinakamababa at isinaayos upang ang 
mga hakbang sa pag-iwas (distansya na 6 na talampakan, walang pisikal na 
pakikisalamuha/kontak tulad ng mga pagyakap, walang pagsasalo-salo ng mga 
bagay, atbp.) ay maaaring masunod kailanman posible. 

4. Kapag ang 
mga bata at 
kabataan ay 
nahawaan… 

 

Ihiwalay ang mga bata/kabataan na may COVID-19 (batay sa mga sintomas at/o 
resulta ng pagsusuri) mula sa ibang mga bata  
• Ang mga indibidwal na may mga sintomas o positibong resulta ng pagsusuri ay 

kailangan na maibukod mula sa ibang mga tao para maiwasan ang pagkalat at 
magpahintulot ng naaangkop na pangangalaga sa isang nagpakita ng sintomas na 
tao. Totoo ito maging sila man ay nasuri o hindi para sa COVID-19. 
 

Mabilis na ilipat ang mga bata/kabataan na may lagnat at/o mga sintomas sa 
palahingahan sa isang hiwalay na lugar para sa may sakit na nakabukod mula sa 
natitirang bahagi ng pasilidad. 
• Sa kainaman, dapat ito ay isang hiwalay na gusali, silid, o itinalagang lugar, malayo 

mula sa mga hindi nagpakita ng sintomas na bata/kabataan. Pinakamainam rin 
kung may isang hiwalay na banyo. 

• Maglagay ng malinaw na karatula sa labas sa anumang (mga) lugar na iyong 
itinalaga para sa pagbubukod, upang ang mga kawani, iba pang mga bata/kabataan 

ay marunong na magpanatili ng distansya mula sa mga lugar na iyon. 
• Kung walang paraan para sa mga nahawaang bata/kabataan na manirahan sa 

hiwalay na mga silid o gusali, ang mga partisyon (hal., mga linen, aparador, atbp.) 
ay dapat na itayo upang lumikha ng pinaka-harang hangga’t maaari sa pagitan ng 
mga nagpapakita ng sintomas at hindi nagpapakita ng sintomas na bata/kabataan. 

• Dapat na tukuyin at ireserba ang isang itinalagang banyo para sa paggamit ng mga 
nahawaang indibidwal lamang. Kung hindi ito posible, ang paglilinis pagkatapos na 
ang silid ay ginamit ng isang nahawaang tao ay lubhang mahalaga. 

• Kung ang mga nahawaang bata/kabataan ay kailangang ilipat sa mga lugar na 
ginagamit ng mga bata/kabataan na walang mga sintomas, dapat silang magsuot ng 
isang kirurhiko maskara at bawasan ang kanilang mga oras sa mga lugar na iyon. 
Ang mga musmos na bata na nahawaan (nagpapakitang ng sintomas at/o may 
positibong resulta ng pagsusuri) ay dapat na samahan ng mga adulto/matatanda 
kapag kailangan para sa kanila na lumabas sa lugar na itinalaga para sa 
pagbubukod. 

• Ang mga nahawaang bata/kabataan ay dapat na hiwalay na kumain mula sa mga 
hindi nahawaang mga bata/kabataaan. 

• Kung ang espasyo ng kainan ay dapat na pagsaluhan, gawing halinhinan ang kainan 
nang sa gayon ang mga nahawaang mga bata/kabataan ay hindi kumakain kasama 
ng mga hindi nahawaang mga bata/kabataan at linisin pagkatapos na gamitin ng 
bawat grupo para mabawasan ang mga panganib ng transmisyon. 
- Ang mga naililipat na screen o mobile screens (o iba pang mga paraan para 

gumawa ng mga partisyon – mga linen, atbp.) ay maaaring gamitin para 
pahintulutan ang pagbubukod kapag ang hiwalay na mga kainan ay hindi 
magagawa sa mga napagsasaluhang espasyo. 

• Bawasan ang bilang ng mga tagapagalaga (caregivers) o mga miyembro ng kawani 
na may mga harapang pakikipag-ugnayan sa mga bata/kabataan na kilalang 
nahawaan, magbigay ng mga tagubilin sa lahat ng mga kawani para mapigilan ang 
pagkalat ng sakit. Ang Seksyon 8 sa ibaba ay nagbibigay ng gabay sa paggamit ng 
Personal na Pamprotektang Kagamitan (Personal Protective Equipment) para sa 
mga kawani na dapat ay makisalamuha sa isang nahawaang bata/kabataan. 

• Ang pagbubukod ng bata/kabataan ay maaaring itigil kapag ang mga sumusunod na 
kondisyon ay natugunan:  
- Hindi bababa sa 10 araw ang nakalipas mula nang unang lumabas ang mga 

sintomas AT hindi bababa sa 24 na oras pagkatapos ng “paggaling”, tinukoy 
bilang pagkawala ng lagnat nang hindi gumagamit ng mga gamot na 
nakapagpapababa ng lagnat at pagbuti ng mga sintomas (tulad ng ubo at 
pangangapos ng hininga).  

• Kung ang isang bata ay may positibong resulta ng pagsusuri ngunit hindi nagpakita 
ng sintomas, ang panahon ng pagbubukod ay nagsisimula sa petsa ng pagsusuri at 
nagpapatuloy 10 araw pagkatapos. Ang mga tagapagalaga o kawani ay dapat na 

magpanatili ng araw-araw na talaan ng lahat ng mga bata/kabataan na nakabukod 
para masubaybayan ang mga sintomas at matukoy kapag ang pamantayan ay 
natugunan na para sa pagwawakas ng pagbubukod ng bata/kabataan. 

• Kung ang isang bata o kabataan na pasok sa grupo ng may mataas na panganib 
(may malubhang kondisyon, nagdadalang-tao) ay nagpapakita ng sintomas o may 
positibong pagsusuri sa oras ng pagpasok o sa panahon ng pananatili, tawagan ang 
kanilang pangunahing tagapagbigay ng pangangalaga (primary care provider). Kung 
lalala ang kanilang mga sintomas, abisuhan ang isang miyembro ng kawani o 
tumawag sa 911. Kapag tumatawag sa 911, ang mga miyembro ng kawani ay dapat 
na abisuhan ang dispatsador (dispatcher) na ang batang/kabataang ito ay may mga 
sintomas ng COVID-19. 

 
Humanap ng agarang medikal na atensyon sa pamamagitan ng pagtawag sa 911 para 
sa alinman sa mga babalang palatandaang pang-emerhensya na ito ng COVID-19: 
• Hirap huminga 
• Patuloy na pananakit o presyon sa dibdib 
• Bagong pagkalito o hindi kayang mapukaw 
• Mangasul-ngasul na mga labi o mukha 

 
Kung maaari, ihiwalay ang mga bata/kabataan na nasa mataas na panganib 
• Kung magagawa, magtalaga ng isang hiwalay na lugar para sa mga hindi nahawaan, 

hindi nalantad na bata/kabataan na magiging nasa mataas na panganib kung 
mahahawaan (malubhang medikal na problema, nagdadalang-tao). Ito ay 
naglalayon na protektahan ang bata/kabataan na nasa mataas na panganib mula sa 
impeksyon. Gayunpaman, kung ang mga hiwalay na lugar ay hindi posible, gumamit 
ng mga partisyon o iba pang pamamaraan para panatilihing nakahiwalay mula sa 
ibang mga tao ang mga bata/kabataan nasa mataas na panganib. 

• Ang lugar na ito ay dapat na nakahiwalay mula sa mababang panganib, hindi 
nagpapakita ng sintomas, hindi nagpapakita ng sintomas na naka-quarantine, at 
nagpapakita ng sintomas o kilalang positibo sa COVID -19 na mga bata/kabataan. 

• Isaalang-alang ang paglalagay ng mga bata/kabataan na nasa mataas na panganib 
sa mga hiwalay na silid o napagsasaluhang silid na may pinakamarami na 10 kama 
kahit na walang mga pinaghihinalaan o kumpirmadong kaso ng COVID-19 sa 
lugar/site. 

5. Kapag ang 
mga kawani 
ay nahawaan 

 
 
 

Nahawaang Kawani 
• Ang mga tagapagalaga (caregivers)/kawani ay dapat na subaybayan araw-araw ang 

kanilang sariling kalusugan at manatili sa bahay at ibukod ang sarili kung may sakit. 
Dapat ring utusan ang kawani na manatili sa bahay kung sila ay nasuring positibo 
kahit na sila ay walang mga sintomas. 

• Ang mga kawani na dumarating na may mga sintomas ng COVID-19 o nagkakaroon 

 ng mga sintomas ng COVID-19 ay dapat na utusang umuwi para magbukod ng sarili. 
Dapat silang paalalahanan na tawagan ang kanilang tagapagbigay ng 
pangangalagang pangkalusugan kung lumala ang mga sintomas. 
- Ang impormasyon sa sariling pagbubukod (self-isolation) ay maaaring 

matagpuan sa website ng DPH sa : 
http://publichealth.lacounty.gov/acd/ncorona2019/covidisolation/. 

• Ang mga nahawaang kawani na nag-aalaga sa kanilang mga sarili sa bahay ay 
maaaring itigil ang pagbubukod sa bahay kapag lamang natugunan ang mga 
sumusunod na kondisyon: 
- Hindi bababa sa 10 araw ang nakalipas mula nang unang lumabas ang mga 

sintomas AT hindi bababa sa 24 na oras pagkatapos ng “paggaling”, tinukoy 
bilang pagkawala ng lagnat nang hindi gumagamit ng mga gamot na 
nakapagpapababa ng lagnat at pagbuti ng mga sintomas (tulad ng ubo at 
pangangapos ng hininga).  

6. Pakikitungo sa 
Pagkakalantad 

 
 

Paghiwalayin ang mga bata at kabataan na nalantad sa COVID-19 mula sa ibang mga 
bata  
Ang mga bata/kabataan na hindi na-screen na positibo para sa mga sintomas ng 
COVID-19 (tulad ng inilarawan sa itaas) at hindi nagkaroon ng positibong pagsusuri 
ngunit nagkaroon ng malapitang pakikisalamuha sa isang nahawaang tao ay dapat na 
ilagay sa pagquarantine sa loob ng 14 na araw. 

- Kung ang inyong lugar/site ay may kakayahan na bigyan ang bata/kabataan ng 
kanlungan sa loob ng 14 na araw, sila ay maaaring manatili sa lugar/site. Tulad 
sa kaso ng nahawaang mga bata/kabataan, dapat silang ihiwalay mula sa iba 
pang mga bata/kabataan. 

- Kung ang inyong lugar/site ay walang kakayahan para sa pag-quarantine ng 
sarili, ang pamamaraan ay pareho tulad sa isang nahawaang bata/kabataan: 
o Tulad sa kaso ng isang nahawaang bata/kabataan, kung hindi magagawa na 

makahanap ng isang alternatibong paglalagyan, ang bata/kabataan ay 
maaaring manatili sa lugar/site ngunit nakahiwalay mula sa iba pang mga 
bata/kabataan hanggang sa maaaring magawa. Isang distansya na 6 na 
talampakan ay dapat na panatilihin sa pagitan ng nalantad na 
bata/kabataan at ibang mga tao at dapat silang turuan sa pangangailangan 
ng madalas na paghuhugas ng mga kamay at iwasan ang pagbabahagi ng 
anumang mga bagay. 

- Ang mga nalantad na bata/kabataan na ipinadala saanman para mag-
quarantine o naka-quarantine sa iyong lugar/site, ay maaari lamang muling 
salihan ang pangkalahatang populasyon sa iyong lugar/site kapag nagtapos na 
ang 14 na araw na panahon ng quarantine. 
o Kung ang bata/kabataan ay nagsimulang magpakita ng mga sintomas sa 

panahon ng pagquarantine o nasuring positibo, ang mga gabay para sa 

pagbubukod na nasa itaas ay nalalapat. Ang panahon ng pagbubukod ng 
isang bata/kabataan ay dapat na bilangin mula sa pagsisimula ng mga 
sintomas o petsa ng positibong pagsusuri kung walang mga sintomas sa 
halip na sa pagsisimula ng panahon ng kanilang pagquarantine. 

 
Nalantad na kawani 
• Ang mga kawani na nagkaroon ng malapitang pakikisalamuha/kontak sa isang 

nahawaang bata/kabataan o sinumang iba pa ay dapat na pauwin para mag-
quarantine o, kung naninirahan na sa mismong lugar/site, at magagawa, ay ilagay 
sa onsite na pagquarantine sa loob ng 14 na araw. 

• Ang mga gabay para sa pagquarantine ng kawani ay pareho para sa mga 
bata/kabataan (tingnan sa itaas). Ang gabay para sa pag-quarantine sa bahay ay 
maaaring matagpuan sa : 
http://publichealth.lacounty.gov/acd/ncorona2019/covidquarantine/. 

• Gayunpaman, sa mga panahon ng lubhang kakulangan ng tauhan, ang mga kawani 
na hindi nagkaroon ng mga sintomas at wala pang positibong pagsusuri at nalantad 
ay maaaring magpatuloy sa pagtatrabaho SA KONDISYONG sila ay may suot na 
kirurhiko maskara sa lahat ng oras habang nasa trabaho sa loob ng 14 na araw. 
- Ang mga hindi nagpapakita ng sintomas na tagapagalaga/kawani na nalantad at 

patuloy na nagtatrabaho ay dapat na magsubaybay sa sarili para sa mga 
sintomas ng COVID-19. Dapat silang magsubaybay sa sarili para sa mga 
sintomas dalawang beses sa isang araw, isang beses bago pumasok sa trabaho 
at ang pangalawa ay pagkatapos ng labingdalawang oras. 

7. Pagbabalik sa 
Trabaho 

 
 
 
 
 
 

Pagbabalik sa Trabaho pagkatapos ng Pagbubukod 
• Kung ang isang taong kawani ay pinauwi, magbigay ng maskara (mask), sagarin ang 

panlabas na bentilasyon sa sasakyan at ibigay sa tao ang mga Gabay ng DPH para sa 
sariling pagbubukod. 

• Ang isang taong kawani na pinauwi para sa pagbubukod ay maaaring magbalik sa 
lugar/site pagkatapos ng: 
- Hindi bababa sa 10 araw ang nakalipas mula nang unang lumabas ang mga 

sintomas AT hindi bababa sa 24 na oras pagkatapos ng “paggaling”, tinukoy 
bilang pagkawala ng lagnat nang hindi gumagamit ng mga gamot na 
nakapagpapababa ng lagnat at pagbuti ng mga sintomas (tulad ng ubo at 
pangangapos ng hininga). Ang isang halimbawa ng ibig sabihin nito ay: 
o Isang taong kawani na pinauwi na may mga sintomas na banayad at 

nagtagal lamang ng isang araw, ay kailangan pa ring manatiling malayo mula 
sa lugar/site para sa pinakamababang 10 araw mula sa simula ng mga 
sintomas. 

8. Mga 
Kinakailangan
sa Pag-uulat 

 
 

Kailan dapat Iulat ang mga Kaso? 
• Kung dalawa o higit pang mga bata/kabataan o kawani sa lugar/site ay nagkasakit 

na may malalang karamdaman sa palahingahan sa loob ng 72 oras, at para iulat ang 
isang kumpirmadong kaso ng COVID-19, tawagan ang Kagarawan ng Pampublikong 
Kalusugan ng Acute na may Komunikasyon na Sakit sa 213-240-7941 sa mga oras sa 
araw o 213-974-1234 (Pagkatapos ng Oras ng Operator Pang-emerhensya). Isang 
Pampublikong Nars ng Kalusugan o Public Health Nurses (PHN) ay maaaring 
bisitahin ang lugar/site para komunsulta sa mga karagdagang hakbang para sa 
paghihiwalay at para ii-screen ang mga malapitang nakasalamuha. 

9. Mga Gabay sa 
Paggamit ng 
PPE 

 
 

 
 

Personal na Pamprotektang Kagamitan o Personal Protective Equipment (PPE)  
• Ang hindi pangmedikal na mga pantakip ng mukha ay dapat na isuot ng mga kawani 

at bata/kabataan sa lahat ng mga setting kung saan naroon ang ibang mga tao. 
Mahalagang tandaan na ang mga pantakip ng mukha ay hindi humahalili para sa 
palagiang pagsasanay ng pisikal na pagdistansya at madalas na paghuhugas ng 
kamay. Ang mga pantakip ng mukha ay pumoprotekta sa ibang mga tao mula sa 
posibleng impeksyon sa parte ng nagsusuot; nag-aalok ito ng limitadong proteksyon 
para sa nagsusuot. Para sa gabay sa paggamit ng mga pantakip ng mukha, tingnan 
ang Gabay para sa mga Telang Pantakip ng Mukha.  

• Ang mga nahawaang indibidwal (mga bata/kabataan o kawani) ay dapat na bigyan 
ng mga kirurhiko maskara sa mukha para isuot kapag sila ay nasa paligid ng ibang 
mga tao. 

• Ang mga naka-quarantine na indibidwal (mga bata/kabataan o kawani na 
naninirahan sa lugar/site o nagtatrabaho pagkatapos ng pagkakalantad dahil sa 
kakulangan ng kawani) ay dapat ring bigyan ng mga kirurhiko maskara sa mukha 
para isuot kapag sila ay nasa paligid ng ibang mga tao. 

• Kung may mga pangyayari kung saan ang kawani ay direktang nagbigay ng klinikal 
na pag-aalaga sa mga nakabukod o naka-quarantine na bata/kabataan (paghahatid 
ng pagkain sa gilid ng kama, pagbibigay ng mga gamot, o pagsasagawa ng isang 
pisikal na eksaminasyon o mga pamamaraan), dapat silang magsuot ng isang 
kirurhiko maskara, mga guwantes, proteksyon sa mata at gown. 

• Ang mga kinakailangang PPE ay dapat na agad magamit sa mga lugar ng klinikal na 
pangangalaga para sa mga kawani na nagsasagawa ng mga klinikal na tungkulin. 

• Tiyakin na ang lahat ng mga empleyado ay nililinis ang kanilang mga kamay, 
kabilang ang bago at pagkatapos na pakikisalamuha sa mga bata/kabataan, 
pagkatapos ng kontak sa mga kontaminadong ibabaw o kagamitan, at pagkatapos 
na tanggalin ang mga gamit na PPE. 

• Siguruhin na may mga magagamit na tisyu at lahat ng mga lababo ay sapat na 
nilagyan ng sabon at mga tuwalyang papel para sa paghuhugas ng kamay. Dapat na 
may magagamit na hand sanitizer ang mga kawani at bata/kabataan kung saan ang 
paghuhugas gamit ang sabon at tubig ay hindi magagawa. 

10. Mga 
Pinakamahuh
usay na 
Kasanayan 
para sa 
Paglilinis at 
Pangangalaga 
ng Bahay 
 
 
 

Mga Kasanayan sa Paglilinis 
• Ugaliin at epektibong linisin at disimpektahin ang lahat ng madalas na 

nahahawakang ibabaw at bagay, tulad ng mga hawakan ng pinto, barandilya, taas 
ng counter, pihitan ng gripo, at telepono. 

• Ang paglilinis ng kapaligiran ay dapat na gawin gamit ang pandisimpekta sa 
pangangalagang pangkalusugan na rehistrado sa EPA na naaalinsunod sa 
rekomendadong oras ng pagbabasa. Reperensiya: AFL ng Kagawaran ng 
Pampublikong Kalusugan ng California para sa Pagkontrol ng Impeksyon sa 
Kapaligiran para sa Sakit na Coronavirus 2019 (COVID-19) (02/19/20)  
- Kung walang magagamit na pandisimpekta na rehistrado sa EPA, maaari kang 

gumawa ng sarili mong pandisimpekta sa pamamagitan ng paghahalo ng 1 
kutsara ng 2% chlorine bleach solusyon sa 1 kuwart ng tubig.  

- Ang mga pandisimpekta na naglalaman ng alkohol ay maaaring gamitin kung 
mas mataas sa 60% alkohol at ang oras ng kontak ay ayon sa mga tagubilin sa 
tatak. 

- Sumangguni sa mga pag-iingat na nakatala sa pahina 5 ng dokumentong ito 
tungkol sa mga panganib na nauugnay sa hand sanitizer para sa mga bata. 

- Sumangguni sa Gabay sa Paglilinis sa mga Panggrupong Setting: 
http://www.publichealth.lacounty.gov/media/Coronavirus/docs/protection/Gui
danceCleaning-English.pdf. 

 
Mga Suplay 
• Magkaloob ng mga sapat na suplay para sa mainam na kalinisan, kabilang ang 

madaling akses sa malinis at gumaganang mga estasyon sa paghuhugas ng kamay, 
sabon, mga tuwalyang papel, at hand sanitizer na naglalaman ng alkohol (lalong-
lalo na sa mga lugar ng pagkain at mga banyo). 

• Ang mga estasyon sa kalinisan ng kamay (mga lababo na may kontra-bakteryang 
sabon at mga produktong alkohol gel) ay dapat na handang magamit sa buong 
pasilidad, lalong-lalo na sa mga pasukan ng pasilidad. 

• Siguruhin na ang mga tisyu ay magagamit at ang lahat ng lababo ay sapat na 
nilagyan ng sabon at mga tuwalyang papel para sa paghuhugas ng kamay 

• Turuan at paalalahanan ang mga bata/kabataan na magsagawa ng wastong 
kalinisan ng kamay sa buong araw, partikular pagkatapos na gamitin ang banyo at 
bago kainan ang kanilang mga pagkain. 

• Magposisyon ng isang basurahan malapit sa labasan sa loob ng alinmang mga silid 
ng bata/kabataan para gawing madali sa mga empleyado na magtapon ng mga 
gamit tulad ng mga guwantes, kirurhiko maskara, at gown. 

 
TANDAAN:  Ang mga Espesyalista sa Pangkapaligirang Kalusugan ng DPH ay maaaring 
magbigay ng teknikal na tulong sa iyong lugar/site tungkol sa kalinisan at mga 

kasanayan sa paglilinis kung kakailanganin. Ang Espesyalista sa Pangkapaligirang 
Kalusugan ay maaaring hilingin sa pamamagitan ng pagtawag sa Programa sa 
Pangkapaligirang Kalusugan sa (626) 430-5201. 

 
 

Pigilan at Bawasan ang Pagkalat ng COVID-19 sa Pagitan ng mga Pasilidad 

Transportasyon 
• Limitahan ang transportasyon/pagbyahe ng lahat ng mga bata/kabataan sa mga mahahalagang layunin 

lamang. Ang hindi kinakailangang transportasyon/pagbyahe ay dapat na ipagpaliban o kanselahin. 
• Kailan ang transportasyon/pagbyahe ng mga nagpapakita ng sintomas na bata/kabataan ay kailangan: 

- Ang mga nagpapakita ng sintomas na bata/kabataan ay HINDI dapat ibyahe kasama ang mga hindi 
nagpapakita ng sintomas na bata/kabataan. 

- Pagsuotin ang mga nagpapakita ng sintomas na bata/kabataan ng mga kirurhiko maskara. 
- Iwasan ang pagbyahe ng maraming nagpapakita ng sintomas na bata/kabataan nang sama-sama. 

Kapat ito ay hindi maiiwasan at maraming mga bata/kabataan ang kailangan na ibyahe nang sabay-
sabay, ang naaangkop na pisikal na pagdistansya (hindi bababa sa 6 na talampakan) ay dapat na 
sanayin ng parehong mga bata/kabataan at ng drayber. Ang mga bata/kabataan ay dapat na 
ipuwesto sa salungat na bahagi ng kotse mula sa drayber sa upuan na pinakamalayo mula sa upuan 
ng drayber. 

- Kung posible, ang mga bintana ng sasakyan ay dapat na ibaba para mapabuti ang bentilasyon sa 
kotse. 

- Ang mga sasakyang pangtransportasyon ay dapat na bihisan ng mga trapal na plastik o mga pantakip 
sa mga upuan na maaaring linisin at angkop na disimpektahin pagkatapos ng bawat pagbyahe. 

- Isama ang mga suplay para sa mainam na kalinisan, kabilang ang mga tisyu, basurahan o mga supot 
ng basurahan para sa pagtatapon ng mga ginamit na tisyu, at hand sanitizer na naglalaman ng 
alkohol sa mga sasakyan na ginagamit para ibyahe ang mga bata/kabataan. 

- Kung plano niyong ilipat ang bata/kabataan sa mas mataas na antas ng pangangalaga dahil sa 
lumalalang kalagayan sa palahingahan, abisuhan ang EMS o iba pang tagapagbyahe na ang bata o 
kabataan ay may isang hindi pa nasusuring impeksyon sa palahingahan. 
 

Gabay para sa mga Drayber 
• Ang mga drayber ng mga nagpapakita ng sintomas na bata/kabataan ay dapat na gumawa ng mga 

naaangkop na pag-iingat, kabilang ang pagsusuot ng personal na pamprotektang kagamitan, kabilang 
ang maskara, mga guwantes, proteksyon sa mata at gown. 

Mga Karagdagang Mapagkukunan 
• Coronavirus website ng LAC DPH: http://www.ph.lacounty.gov/media/Coronavirus/ 
• Los Angeles Health Alert Network: Ang Kagawaran ng Pampublikong Kalusugan ay nag-i-email ng mga 

prayoridad na komunikasyon sa mga propesyonal sa pangangalagang pangkalusugan sa pamamagitan 
ng LAHAN. Kabilang sa mga paksa ang mga lokal o pambansang pagsiklab at mga lumilitaw na panganib 
sa kalusugan. http://publichealth.lacounty.gov/lahan/  

• Mga Madalas na Katanungan (FAQs) 
• Ano ang Dapat Mong Malaman (Infographic) 
• Kalusugang Pangkaisipan 
• Pananatili sa Bahay Kung Ikaw ay May Sakit - Karatula 
• Paghuhugas ng Kamay 
• Ano ang Gagawin Kung Ako ay Nalantad 

 
Kung mayroon kayong anumang mga katanungan at gustong makipag-usap sa isang tao, tawagan ang Los 
Angeles County linya na inpormasyon sa 2-1-1 na magagamit 24 na oras sa isang araw. 
 
Aming pinahahalagahan ang iyong pangako at dedikasyon sa pagpapanatiling malusog ng Los Angeles County. 
 


